
САҲРОИ КАБИР
Атлантика океанининг соҳилида Африка орқали Марказий Осиёдаги  Гоби чўлигача 1200 км масофага  чўзлиган чўллар минтақаси Саҳрои Кабирдан бошланади. Бу минтақа узунлигининг ярми-6000 км Саҳрои Кабирга тўғри келади. Саҳрои Кабир шимолдан жанубга томон 2000 км масофага чўзилади. Майдони 8,7 млн. км2 бўлиб, Европа майдонининг 1/3 қисмига баравар келади ва Австралия майдонидан 1 млн. км2 ошади.
РЕЛЬЕФИ

Саҳрои Кабирнинг шимолий чегараси Атлас тоғларининг жанубий этакларидан, шарқ томонда-шартли равишда 30 шимолий кенгликдан ўтади. Жанубий чегараси 19 шимолий  кенгликда Атлантика океанидан бошланиб, Адрар-Ифорас ва Аир  платоларини айланиб ўтади, 16 шимолий кегликка тушади ва Нилни Хартумдан шимол томонда кесиб ўтиб, Массау портидан шимолроқда Қизил денгиз соҳилига чиқади. Саҳрои Кабирнинг кўпчилик қисмини денгиҳ сатҳидан 300 м дан 500 м гача баланддаги текисликлар ва палтолар эгаллайди. Саҳрои Кабирнинг фақат марказида ва шарқида, Саҳрои Кабир-Арабистон платформасининг қадимги негизи баланд кўтарилган жойларда чўкинди жинсларни баланд тоғлар ёриб чиққан.

САҲРОИ КАБИР ИҚЛИМИ
Саҳрои Кабирнинг иқлими чўл иқлимдир. Саҳрои Кабир ландшафтларининг асосий хусусиятлари ғоят қуруқ континентал тропик ҳавонинг ҳукмронлигига алоқадор. Қуруқлигининг асосий сабаблари  шуки, Саҳрои Кабир устидаги динамик максимумда ҳаво массалари пастга тушади (атмосферанинг юқори қатламларида бу максимум йил бўйи барқарордир), бундан ташқари, конденсация сатҳи жуда юқори (5 км гача), конвектив оқимлар бунча баландликка кўтарилолмайди. Саҳрои Кабирда ҳаво ниҳоятда қуруқ бўлганидан осмонда булут кам-кам бўлади. Булут кам  бўлгани учун инсоляция жуда юқори бўлиб, деярли 100 % га боради. Саҳрои Кабир дунёдаги энг жазирама чўллардан бири, лекин бу чўлда ёзда ва қишда қуёш нурларининг тушиш бурчаги ўзгарганидан мавсумий температура катта фарқ қилади.

Июлда чўлни 300 ли изотерма ўраб туради. Атлантика океани ва Ўрта денгиз соҳилларигина бундан мустасно (энг иссиқ ойнинг ўртача температуралари Сен-Луида 280 С, Александрияда 260 С), Чўлнинг 350 ли изотерма ўтадиган ғарбий  қисми устидаги ҳаво ҳаммадан кўпроқ қизийди. Ёзда ҳаво ва тупроқ температурасининг тафовути 30 га, тупроқ температурасининг тафовути 70 С гача боради (тушда қум юзаси 70 С гача  қизийди, кечалари  эса совиб 10 С га ва ундан ҳам пастга тушади).
Саҳрои Кабирнинг марказий ва шимоли-ғарбий  қисмлар  қишда  анчагиа (100 С гача) совийди. 150 ли  изотерма материкка Канар ороллари билан Атлас чеккаси  орасидан кириб, жануби-шарққа тушади, марказий Саҳрои Кабир баландлигини айланиб ўтади ва яна шимоли-шарққа кўтарилиб, Кусайир шаҳридан шимолроқда Қизил денгиз соҳилига чиқади. Чўлнинг қирғоқ бўйидаги районлари океан ва денгизлар таъсирида бошқа районларга нисбатан камроқ совийди.
Баъзан циклонлар ортида ўртача кенгликларнинг континентла ҳавоси Ўрта денгиз қирғоғига ва сўнгра материк ичкарисига кириб, қиш температурасини кўп йиллик ўртача температурага нисбатан анча пасайтириб юборади.
Саҳрои Кабирнинг кўпинча ичкарисида, баъзан соҳилида температура нолдан пастга тушади. Ин-Салоҳда-40 С ли температура бир неча ҳафта давомида этиши мумкин.

Саҳрои Кабирнинг кўпчилик қисмига бир йилда 50 мм дан камроқ ёғин тушади. Ахаггар массиви атрофида чўл жойлар (таназруфтлар) айниқса кўп. Ливия чўлида ҳам ёмғир камдан-кам бўлади. Ёмғирдан ташқари туман (Атлантика соҳилида кўкламда туман кўп кўрилади), шудринг (эрта саҳарда қояларга тушади) ва қор (чўлнинг шимолий қисмида) ҳам нам тўплайди. Аммо қор камдан-кам ёғади.
Саҳрои Кабирнинг шимолий ярмидаги ёғингарчилик қишда қутбий фронт циклонларининг одатдаги йўлларига нисбатан жануброқдан кириб келишига боғлиқ. Саҳрои Кабирнинг жанубий ярмида эса ёзги тропик фронт циклонларининг нормал йўлларига нисбатан шимолроқдан келиши  ёғин-сочинга сабаб бўлади.
Шимолдан ҳам, жанубдан ҳам келадиган намликнинг ёғин бўлиб ёғиши учун Марказий Саҳрои Кабир баландлигнинг ён бағирларида орографик шароит қулай. Ахаггардаги яккаю-ягона метеорологик станцияда йил ига 150 мм гача ёғин-сочин тушиши маълум. Ахаггар ва Тибести баланд платоларида темперутар қишда -12 ва -17 С га тушади.

Саҳрои Кабир жазира бўлганидан сув ниҳоятда кўп буғланади. Ёғин-сочиннинг талайгина қисми ер бетига етиб клмесданоқ буғланиб кетади, шунинг учун намланиш коэффициенти амалда нолга баравар.
Шимолдан ҳам, жанубдан ҳам келадиган намликнинг ёғин бўлиб ёғиши учун Марказий Саҳрои Кабир баландлигининг ён бағирларида орографик шароит қулай. Ахаггардаги яккаю-ягона метеорологик станцияда йилига 150 мм гача ёғин-сочин тушиши маълум. Ахаггар ва Тибести биланд  палтоаларида температура қишда -120 ва -170С га га тушади. 
Саҳрои Кабир жазира бўлганидан сув ниҳоятда кўп буғланади. Ёғин-сочиннинг талайгина қисми ер бетига етиб келмасданоқ буғланиб кетади, шунинг учун намланиш коэффициенти амалда нолга баравар.
Саҳрои Кабир ички сувлари

Ҳозирги замондаги иқлим шароити Саҳрои Кабирда тўртламчи давр музликларидан кейин қарор топган, ўша даврларда иқлим намроқ бўлиб, тропик чўл ландшафтлар зонаси 20 ва 25 шимолий кенгликлар ўртасида 5 дан ортиқ чўзилган эмас. Аммо шу зонани ҳам азим дарёлар кесиб ўтарди: дарёлардан бири Тибести тоғлигидан Билма ботиғига ва қадимги Чад кўлига йўл оларди; Саҳрои Кабир Атласидан Саура дарёси оқмас Алжоф кўлига келар эди; жанубдан шу кўлга қадимги Нигер дарёси оқиб борар эди. Аммо Саҳрои Кабирнинг кўпчилик қисми, худди ҳозирги  вақтдаги каби, ички сув ҳавзаси райони кўпчилик қисми, худди ҳозирги вақтдаги каби, ички сув ҳавзаси райони бўлиб қолган, фақат шарқда Этбай тизмасидан бошланувчи дарёларнинг суви ўша вақтдаёқ Ўрта денгизга тушадиган Нилга қуйидагилар эди.
Плювиал замонлардан қум билан пича кўмилиб кетган қуруқ водийлар Саҳрои Кабирда сақланиб қолган. Дарёлар қуриб, ўзанларида яхши силлиқланмаган шағал тошлар қолган.
Шимолдан ва жанубдан дарё водийлари орқали кўчиб ўтган, ҳозир Ахаггар ва Тибести тоғларидаги водий воҳаларида омон қолган баъзи  ўсимлик ва  ҳайвонлар ҳам ўша замонлардан қолган.
Саҳрои Кабирни қумли чўл деб бўлмайди. Қум тепалар (эрглар) чўл майдонининг қарийб 20 профентини эгаллайди. Чўлнинг қолган қисми тошлоқ чўллар (ҳамадалар), шағал чўллар (реглар) ва гилли чўллар (серирлар) дан иборат.
Бу чўлларнинг гипсометрик ўрни ўртасида муайян тектоник-генетик боғланиш бор, шунга асосланиб, ҳар бир типдаги чўлнинг жойлашувида энг сўнгги тектоник ҳаракатларнинг ролини аниқлаш мумкин. Ҳамадалар Саҳрои Кабир-Арабистон палтформасининг кўтарилган қисмларида бўлиб, туб жинслардан таркиб топган. Тоғли (қояли) ҳамадалар усти очилиб қолган кристалл пойдевор устида вужудга келади. Булардан ташқари, мезозой-учламчи даврнинг чўкинди ётқизиқлари (оҳактош ва қумтошлар) устида ҳосил бўлган ҳамадалар жуда катта майдонни эгаллайди.
Тектоник қозонсойлар ва букилмаларнинг ён бағирларида асосан шағал чўллар (реглар) бор, улардаги қумни сув ювиб ёки шамол учириб кетади. Эрглар плейстоцен аллювиал-кўл аккумуляциясининг чекка жойларида бўш оқизиқларнинг зўр бериб тўзиб кетиб, шамолда қум тепаларга тахланиши йўли билан ҳосил бўлади. Ниҳоят, чўккан областларинин энг паст қисмларида шўрхокли чўллар (шотли серирлар) бор.

Саҳрои Кабирнинг кенг платолари асосан оҳактош-гипс пардалари билан ўралгани учун тезда физик нураш натижасида  нураб кетмайди.
Бу пардалар турли ёшда бўлиб, тараққиётнинг турли босқичларининг бошдан кечирмоқда. Энг ёш пардалар серирларнинг ботиқларидаги шотт шўрхоккларидир. Реглардаги пардалар қадимгироқ, зичроқ, плитасимон-ҳамадаларнинг юзасида эса зич тоғ жинсини ҳосил қилади, бу тоғ жинси нураган юза қатлам шағали билан қопланган. Грунт сувларининг чуқурлиги билан пардаларнинг ёшли даражаси ўртасида ўзаро боғланиш борлигини аниқлаш осон. Бу қонуният шундан иборатки, пардалар қанча қадимги бўлса, уларнинг остидаги грунт сувлари ўшанча чуқурроқда.
Саҳрои Кабирдаги сувли қатламлар Ливия чўлида ва Жазоир Саҳрои Кабирида ўрганилган. Бу қатламлар кўпдан-кўп воҳаларга, шунингдек, нефть конларига сув баҳш этади. Водийлар бўйида ҳам воҳалар бор. Бу водийлар ўзан остидаги оқимлардан сув олади. Воҳаларнинг деярли ҳаммасини одам барпо қилган. Воҳаларда хурмо, пахта экилади. Дунёдаги энг йирик воҳалардан бири—Нил водийсида ҳаммадан кўп пахта етиштирилади. Совет Иттифоқининг молия ва техника ёрдамида бирлашган Араб Республикасининг Асвон шаҳри яқинида баланд  тўғон қурилмоқда. Бу тўғон пахта экиладиган  сувли ерларни анча кенгайтириш имконини беради.
Ўсимликлари

Саҳрои Кабирнинг қумли чўллари шудринг ва камдан-кам ёмғирдан баҳра олади, қатор-қатор қум тепалар илдизи узун баргсиз буталар, чала буталар ва ғаллагуллилар билан мустаҳкамланган. Булардан қанд дроки, зағаза, дин кўп учрайди. 

Атлантика соҳили бўйлаб ҳавонинг нисбий намлиги юқори бўлганлиги, шудринг ва туман тушиб турганлиги сабабли Лебеда чакалакзорлари, шунингдек, паст бўйли кактуссимон сутламалар ва лишайниклар бор.
ҒАРБИЙ САҲРОИ КАБИР
Саҳрои Кабир аввало айрим областларнинг структура-морфологик тафовутларига асосланиб, табиий районларга ажратилади. Ғарбий Саҳрои Кабир-Атлантика океани, Ахаггар тоғлиги ва Алҳамра ҳамадаси ўртасидаги област. Унда  кристалл жинслардан (Карет-Йетти пенеплени, Ал-Иғлоб платоси) ва чўкинди свиталардантаркиб топган (Тадемайт, Тингерт ҳамадаси) пастак текисликлар кўпроқ. Қадимги асос синеклизаси –кенг Ал-Жоф ботиғи ва Атлас олдидаги олдинги букилманинг яқинидаги тектоник ҳаракатда чўккан райони-Ар-Рир ботиғи платолар билан ўралган. Атлас олдидаги букилманинг катта қисми тоғларнинг емирилишидан ҳосил бўлган жинслар билан тўлган, бу қисм рельефда водийлар билан бўлиниб кетган нишаб палтоларда ўз ифодасини топган. Ғарбий Саҳрои Кабирда ҳаво намлигининг юқорилиги температуранинг бирмунча пастлиги (салқин Канар оқимининг таъсирида) ва ўсимликларнинг кўплигига қараб Атлантика бўйидаги аккумулятив текислик ажралиб туради. Ғарбий Саҳрои Кабирнинг жанубий қисми айниқса, иссик район бўлиб, ўсимликлари деярли йўқ, бу район асосан ҳамадалар ва реглар билан банд. Шимолий қисмида йирик қум уюмлари (Катта Ғарбий ва Катта Шарқий эрглар), шунингдек, Ар-Рир ботиғида серирлар ривожланган кенг район бор. Саҳрои Кабир Атласидан бошланувчи водийлар (Саура водийси) ва Ахаггардан бошланувчи водийлар (Игаргар ва унинг давоми Ар-Рир водийлари) бўйлаб чўлда хурмолар ўсган воҳалар ўнларча ва юзларча километр масофага чўзилади.
МАРКАЗИЙ САҲРОИ  КАБИР
Марказий Саҳрои Кабирга Ахаггар ва Тибести тоғликлари ҳамда уларга шимол ва жануб томондан ёндошган районлар киради. Шимолда тектоник ҳаракатлар билан жуда бўлинб кетган  Ливия Саҳрои Кабири бор, унда майўда қирра тошли  ҳамадалар   йирик  қумтепалар билан банд бўлган кенг ботиқларни ўраб туради. (Эдейен-Убари ва Эдейен-Мурзук). Ливия Саҳрои Кабирининг пойдевори ёрилган вақтда лавалар  отилиб чиқиб, Жабал ас-Асвад ва бошқа массивларни ҳосил қилган. Ахаггар ва Тибести тоғликларига жануб томондан Судан ботиқларининг чекка қисмлари тақалиб туради. Жумладан, Марказий Судан ботиғига йирик Тенери, Кавар эрглари ва Боделе қозонсойи киради. Боделе қозонсойнинг гилли шўрхок паст-баланд текисликлари плейстоценда катта кўл ишғол этган.
Учламчи давр охирида ёрилиш чизиқлари бўйлаб кўтарилиб қолган Марказий тоғлик район областнинг энг ажойиб районидир. Вулканли чўққилар (Ахаггар)да, лавали платоларда ва ўчган вулканлар (Тибести)да энг баланд массивлар бор; қайноқ булоқлар ва улардан чиқиб турган олтингугуртли газлар вулканларнинг яқингинада отилганини кўрсатади. 

Тоғликларнинг тепаларидан бир талай сойлар бошланади, бу сойларнинг бир қисми чуқур ва соя-салқин дараларда мутассил оқиб туради. Дараларда дарахт ва буталар баланд бўлиб ўсиб, айрим жойларда қалин чакалакларн  ҳосил қилади. 

Ўсимликларнинг тур состави баландлик сайин ўзгаради: пастки минтақада Саҳрои Кабирнинг тропик минтақаси Судан ўсимликларининг типик вакиллари дум паальмаси, акациялар, ироқи дарахтлар учрайди. Ўрта минтақада Саҳрои Кабир Ўрта денгиз минтақасида дуб, арча, олеандр ёввойи зайтун дарахти мирта ва йўқолиб бораётган кипарис ўсади. Тоғликларнинг чўққиларида, айниқса Тибести тоғлигида тоғ йўли ўсимликлари унда-бунда учрайди.
Ахаггар ва Тибести куэста тепалари (тассили) билан ўралган, булар айниқса шимолий ярим доирада яхши кўринади. Куэсталар узунасига кетган кенг водийлар билан бўлинган, моноклинал жарликлари кўндалангига ктган қамбар қуруқ даралар билан бўлинган. Сув ўтказувчи оҳактош ва қумтошлардан таркиб топган тассилилар минтақасида, айниқса Ахаггарга шарқ томондан ёндошиб турган Танезруфт ландшафтларида ҳаёт йўқдай  кўринади.

Шарқий Саҳрои Кабир
Шарқий Саҳрои Кабирга Ливия, Арабистон ва Нубия чўллари киради. Саҳрои Кабирнинг бошқа районларидан Ливия чўлининг фарқи шуки, уни водийлар кесиб ўтган эмас. Афтидан, тўртламчи даврнинг ҳатто ва плювиал эпохаларида  ҳам Ливия чўли жуда қуруқлигича қолаверган ва унга Тибестидан оқиб тушган дарёлар қумларга ва шағалтош оқизиқларга сингиб йўқ бўлиб кетган. Ливия чўлининг шимолий қисми материк пойдевориниг букилмасидаги пасттекисликлар ва ботиқлардан иборат (Каттара  ботиғи денгиз сатҳидан 133 м паст). Қолган қисми структура-босқичли платолар ва улардаги чуқур ботиқлардан иборат. Буларда Фрафра, Баҳария, Даҳла ва Ҳарга (марказида) воҳалари ва кўпгина қолдиқ платолар (жанубда) бор. Шимолий ботиқларда плювиал эпохаларда йирик кўллар бўлган. Уларда тўпланган қумни кейинчалик шамол учириб, платоларга чиқарган. Бу платоларда дунёдаги энг йирик қумликлардан  бири-Ливия қум денгизи вужудга келган, қум тиллари билан бирлашган қум тепалар узунасига  қатор-қатор  бўлиб  турганидан характерли катакларга ўхшайди. Воҳалардан иборат Нил водийсининг яқинида узундан-узун қатор дюна қум тепалари энг кўп, булардан Абу Муҳарик қатор қум тепаларининг узунлиги 650 км келади.

Нубия чўлини ва айниқса Арабистон чўлини Нилга қараб оққан қадимги дарёларнинг калта қуруқ ўзанлари кесиб ўтган. Грунт сувлар борлигидан водийлар бўйида ўсимликлар (акация, юлғун, сикомормлар) анча қалин бўлиб ўсади. Дарёлар Этбай тизмаси ён бағирларидан бошланади. Бу тизма Эритрея антеклизаси қулаб тушган вақтда омон қолган горст массивдир. Қизил денгиз соҳили Сувайш бўйнидан  тропикка қадар жуда жазирама чўл бўлиб, ҳавонинг нисбий намлиги доимо юқори. Қирғоқ бўйлаб жануб томонда ва тоғларнинг ён бағирларида чала чўл ўсимлкилари кўринади, булар қишда аҳён-аҳёнда тушадиган ёғин сувидан баҳра олади.

